
ಶ್ರೀಗಣೇಶಾಯ ನಮಃ .
ತತ್ತ್ವಾನ್ಯೂಚುಃ .
ನಮಸ್ತೇ ವಕ್ರತುಂಡಾಯ ಭಕ್ತಸಂರಕ್ಷಕಾಯ ಚ .

ಸರ್ವಾಧೀಶಾಯ ಸರ್ವಾಯ ಗಣಾನಾಂ ಪತಯೇ ನಮಃ .. 39..
ಅವ್ಯಕ್ತಾವ್ಯಕ್ತರೂಪಾಯ ಸತ್ಯಾಸತ್ಯಾಯ ತೇ ನಮಃ .
ಸಮಾಯ ವಿಷಮಾಯೈವ ವಿಘ್ನೇಶಾಯ ನಮೋ ನಮಃ .. 40..
ಆತ್ಮನೇಽನಾತ್ಮನೇ ತುಭ್ಯಂ ನಿರ್ಗುಣಾಯ ಗುಣಾತ್ಮನೇ .

ನಾಮರೂಪಧರಾಯೈವ ದ್ವಾಭ್ಯಾಂ ಹೀನಾಯ ತೇ ನಮಃ .. 41..
ಅನಂತೋದರಸಂಸ್ಥಾಯ ನಾನಾಭೋಗಕರಾಯ ಚ .

ಜಗನ್ಮಯಾಯ ವೈ ತುಭ್ಯಂ ಜಗದ್ಧೀನಾಯ ತೇ ನಮಃ .
ಕರ್ಮಣಾಂ ಫಲದಾತ್ರೇ ಚ ಕರ್ಮರೂಪಾಯ ತೇ ನಮಃ .. 45..

ಚತುರ್ವಿಧವಿಹೀನಾಯ ಸ್ವಸಂವೇದ್ಯಾಯ ತೇ ನಮಃ .. 47..
ಪಾಶಾಂಕುಶಧರಾಯೈವ ದಂತಾಭಯಧರಾಯ ಚ .

ಚತುರ್ಭುಜಾಯ ವೈ ಶೂರ್ಪಶ್ರುತಯೇ ತುಂದಿಲಾಯ ಚ .. 48..

ಮಹತೇ ಚೈಕದಂತಾಯಮಹತಾಂ ಚ ಮಹೀಯಸೇ .

ಲಘವೇ ಲಘುರೂಪಾಯ ಲಘೂನಾಂ ಲಾಘವೇ ನಮಃ .. 49..
ಗಜವಕ್ತ್ರಾಯ ದೇವಾಯ ಬ್ರಹ್ಮಣೇ ಬ್ರಹ್ಮರೂಪಿಣೇ .

ಬ್ರಹ್ಮಣಸ್ಪತಯೇ ಚೈವ ಬ್ರಹ್ಮದಾತ್ರೇ ನಮೋ ನಮಃ .. 50..

ಕಿಮಸ್ಮಾಭಿಃ ಸ್ತುತಿಃ ಕಾರ್ಯಾ ಹ್ಯಪಾರಗುಣರಾಶಯೇ .

ನಮೋ ನಮೋ ಗಣೇಶಾಯ ತ್ವಂ ತುಷ್ಟೋ ಭವ ಸರ್ವದಾ .. 51..

ಕೃತಾಂಜಲಿಪುಟಾಃ ಸರ್ವೇ ಋಷಯಶ್ಚ ಸ್ಥಿತಾಃ ಪುರಃ .
ತಾನ್ ದೃಷ್ಟ್ವಾ ಗಣರಾಜಸ್ತು ಹೃಷ್ಟಃ ಸನ್ ಪ್ರತ್ಯುವಾಚ ಹ .. 52..

(ಭೋ ಭೋಸ್ತತ್ತ್ವಾನಿ ಸರ್ವಾಣಿ ವರಂ ಬ್ರೂತ ಹೃದೀಪ್ಸಿತಂ .

ತಪಸಾಽಹಂ ಪ್ರಸಂತುಷ್ಟೋ ಭಕ್ತ್ಯಾ ಸ್ತೋತ್ರೇಣ ಭಾವತಃ .. 3..
ಭವತ್ಕೃತಮಿದಂ ಸ್ತೋತ್ರಮತಿಪ್ರೀತಿಕರಂ ಮಮ .

ಸರ್ವಸಿದ್ಧಿಪ್ರದಂ ಚೈವ ಪಠತೇ ಶೃಣ್ವತೇ ಭವೇತ್ .. 4..

ವಿದ್ಯಾಕಾಮೋ ಲಭೇದ್ವಿದ್ಯಾಂ ಧನಕಾಮೋ ಧನಂ ಲಭೇತ್ .

ಸ್ತ್ರೀಕಾಮಃ ಸ್ತ್ರಿಯಮಾಪ್ನೋತಿ ಪುತ್ರಕಾಮಃ ಸುಪುತ್ರಕಾನ್ .. 5..

ಮುಕ್ತಿಕಾಮೋ ಲಭೇನ್ಮುಕ್ತಿಂ ಜಯಕಾಮೋ ಜಯಂ ಲಭೇತ್ .

ಅಸ್ಯ ಸ್ತೋತ್ರಸ್ಯ ಪಠನಾತ್ ವಾಂಛಿತಂ ಲಭತೇ ಪರಂ .. 6..)

ಇತಿ ತತ್ತ್ವೈಃ ಕೃತಾ ಗಣೇಶಸ್ತುತಿಃ ಸಮಾಪ್ತಾ .
- ..ಮುದ್ಗಲಪುರಾಣಂ ಪ್ರಥಮಃ ಖಂಡಃ .ಅಧ್ಯಾಯಃ 7 . 1.7 39-52..

